
cmi lungan mbkis

maki sali ta ga kyan kwara mbkis ta, uba ru uya, yaba ru yaya, mama ru

ru yata. kmayan mbkis maha, ita c’oli ga aring ta la’1 cikuy lga nyu ta siy
ba’i mosa ta mtana pbkis ta kwara c’oli babaw uraw. kwara knxan na ita
c’oli babaw uraw hani ga, snbin ta na mbkis ta kwara. nanu yaca ku ungat
rnang na mbkis ta Iga ungat ku myasa knxan na ita kwara la’i knbahan uyi
la. nanu yaca ku ita kwara 1la’1i na Tayal hani ga siga ba’un ta maha kenu
mosa cmi lungan mbkis ta.

te utux yaw ga le’aw ta mlahang he na mbkis ta. aras mlahang sali ta ru
bi’ay ta myasa ci ’byan naha, aki ini siy tbuci nanak mskinu m’ abi gbyan.
le’un ta mema he na mbkis ta, aki ungat siki ru ilis he naha. maha ungat
g’nux naha lga, le’aw ta pkani nni’un na mbkis ta, aki lokah he naha, ana
tuli ru mkhani kakay ga aki maki piying naha.

te sa’ing yaw ga le’aw ta gmalu lungan mbkis ta. baha mcwa lungan na
kwara mbkis ta ga mosa yani hayi lungan la’i cikuy uyi la, nanu yaca ku ita
kwara 1la’1 na mbkis ta ga cikuy ta hayi kmayan ke, iya ci hmut sma’an
kmayan, psya’ay ta lungan mbkis ta kryax, maha ta kaca gmalu lungan

mbkis ta ga, mosa m’es calay mbkis ta ru mosa ta nya sbilun kmayan ke na

knble’an. myasa ke ku snbilan kmayan mbkis ta Iga mosa myasa ku knxan
na kwara lla’i ta knbahan uyi. ya’eh ke ku snbilan kmayan na mbkis ta Iga
iyat ta tble m’yanux kwara 1la’i na knbahan uyi la.

maki ku mbkis ta utux sali ta ga, siyan ci ga uba ru uya ta. maha ungat
ku uba ru uya ta lga aki ungat kwara yaba ru yaya ta uyi. nanu yaca ku gleng
ci pcyan ta lungan ga uba ru uya ta utux sali. myasa ci ga aras sali ru le’i ci
mlahang uba ru uya ta, iya siy pci beh binah nanak na sali, maha ta kaca Iga
lyat ta ba’un mlahang la ru iyat ta ba’un cmi lungan kwara mbkis ta la. mosa
maki utux ryax ku klhun Yaba Utux Kayal ku uba ru uya ta, mosa yaba ru
yaya ta nanak le’ un ta c¢i cmi lungan mbkis la. baha mcwa ungat yaba ru
yaya ta lga ungat ku ita kwara lla’i uyi la. waya ta san kenu cmi lungan
mbkis ta ga, babaw nya maki utux ryax ga m’bkis ta kwara ta, mosa ta nya
tna’un gmalu kwara 1la’1 ta uyi.

nanu yaca ku, aring bnkisan ta lela 1ga, rima psba ita kwara knbahan
maha, cmi lungan mbkis ga mosa ta mble calay m’yanux ita kwara Tayal,
aring mbkis ru tehok kwara lla’i ta ga mosa ta sble ci ms’un m’yanux utux

sali ru utux alang, mosa mbhoyaw ci kwara ita knbahan na Tayal.

